
గావలియున్న రా - క్షసభామ లెల్ల

నల్లనికొండ చం - దంబునవాల

మల్లార్పుచును దోర - ణాగ్రంబునందుఁ 3400  

గదలక యున్నట్టి - కపివీరుఁ జూచి

బెదరి జానకిఁ జూచి - భీతిఁ దొట్రిలుచు

“వీఁడెవ్వఁ డమ్మ! యీ - విపినంబుఁ గూల్చి

నాఁడు? దర్పించి యు - న్నాఁడు వాకిటను.

నీతోడి మాటాడి - నీ యనుగ్రహము

చేత నీవనముఁ గూ - ల్చె నశంకవృత్తి

వెఱపు పుట్టెను మాకు - వివరింపు"మనిన

ధరణిజ దనుజకాం  - తలకు నిట్లయె.

"ఎవ్వడో వాఁడు మీ - రెఱుఁగుదు రిట్టి

నవ్వులు గలవె? వా - నరమూర్తిఁ దాల్చి 
 

వచ్చినవాని రా - వణుఁ డంపెనేమొ.

ఇచ్చోటి కదిగాక - యే రాక్షసుండు

మాయావియై యీ క్ర  - మమునవనమ్ము

రాయిడిచేసి తో - రణ మెక్కినాఁడు

వానికిఁ దెలుసు నా - వల మీకుఁ దెలుసు

నే నెఱుంగుదునె పొం - డెటు పోతిరేని.”



-: సీతవద్ద కాపున్న రాక్షసస్త్రీలు రావణునితో అశోకవనభగ్నవృత్తాంతముఁ దెలుపుట :-



అన భీతితోఁ గొంద - ఱసురభామినులు

దనుజవల్లభుని చెం - తకుఁ జేరఁబోయి

	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.

